
Ertakni o‘quvchilarga oson tushuntirish, ertak qahramonlari o‘rniga o‘zlarini qo‘yib ularning 

hissiyotlarini his qildirish, asar voqealariga qiziqtirish va bundan tashqari ularning aktyorlik 

mahoratlarini sinash va orttirish uchun asarni rollarga bo‘lib ijro qildiramiz. Bu ertakda qog‘ozvoy 

va kesakvyning do‘stligi ta’riflangan bo‘lib bir kuni ikkalasi ham do‘st axtarib safarga chiqishgan 

paytlari uchrashib qolishadi. Shunda birinchi bo‘lib qog‘ozvoy gap boshlaydi: 

- Assalomu alaykum, Kesakvoy 
- Vaalaykum assalom, - deb zo‘rg‘a alik olibdi Kesakvoy. 
- Qani, Kesakvoy, yo‘l bo‘lsin, juda ham xafa ko‘rinasan? – so‘rabdi Qog‘ozvoy, 
- Bir joyda yolg‘iz yuraverib juda zerikib kettim. O‘zimga do‘st-birodar axtarib ketyapman, 

- debdi Kesakvoy… 
Kunlardan bir kuni qattiq shamol turibdi. Shunda Qog‘ozvoy juda qo‘rqib ketibdi-da, 

Kesakvoyga: 

- Voy, do‘stim Kesakvoy, chatoq bo‘lyapti-ku?! Ana endi, bizning do‘stligimiz buziladigan 
bo‘ldi. Shamol bobo qahr bilan kelib, meni sendan ayirib olib ketadi, - debdi qattiq qayg‘urib. 

- Men bor ekanman, bunday bo‘lishi mumkin emas. Men bunga yo‘l qo‘ymayman, debdi 
Kesakvoy. Keyin Qog‘ozvoyning ustiga chiqib uzala tushib yotib olibdi-da, do‘stini Shamol bobo 
olib ketishidan saqlab qolibdi. 

- Ikkovlari xursand bo‘lib turishgan ekan, osmonga Bulut bobo chiqib olibdi. Hamma yoqni 
qorong‘ilik bosib, bir payt sharros yomg‘ir quyib beribdi. Kesakvoy do‘sti Qog‘ozvoyga qarab: 

- Ey do‘stim Qog‘ozvoy, ana endi mendek do‘stingdan ajraladigan bo‘lding. Mana shu 
yomg‘ir meni birpasda eritib selga qo‘shib olib ketadi-da, sendan ajratib, do‘stligimizga chang 
soladi, debdi. 

- Shunda Qog‘ozvoy do‘stiga qarab: 

- Unday deb g‘amga berilma, oshna. Mendek do‘sting bor ekan, bunga yo‘l qo‘ymayman. 
Men seni o‘rab olib, seni yomg‘irning qahr-g‘azabidan saqlab qolaman... debdi. 

Bundan ko ‘rinib turibdiki do‘sting chin bolsa albatta har doim oldingda turadi. 

Xulosa qilib aytganda boshlang‘ich ta’limda badiiy asarlarni o‘rganish tanqidiy fikrlay 

oladigan, boshqalarga hamdard bo‘ladigan, o‘z fikrini ijodiy ifoda eta oladigan barkamol shaxsni 

tarbiyalashda muhim ahamiyat kasb etadi. Badiiy asarlar yosh o‘quvchilarda ijodkorlik, tanqidiy 

fikrlash va madaniy ongni rivojlantirish uchun muhim ahamiyatga ega. Asarni tahlil qilish 

o‘quvchilarni savol berishga, aloqa o‘rnatishga va o‘z fikrlarini rivojlantirishga undaydi. Turli xil 

badiiy asarlarni o‘rganish orqali o‘quvchilar turli madaniyatlar va tarixlar haqida tushunchaga ega 

bo‘ladilar. Bu hamdardlik va tafovutlar uchun minnatdorchilikni rivojlantiradi, yanada kengroq 

dunyoqarashni rag‘batlantiradi. Badiiy asarlar o‘quvchilarga o‘z his-tuyg‘ularini va fikrlarini 

ijodiy tarzda ifoda etishga imkon beruvchi vositadir. 

Annotatsiya: ushbu maqolada boshlang‘ich sinf o‘quvchilarini badiiy matnlar ustida ishlash 

orqali mustaqil fikrlash ko‘nikmalarini shakllantirish metodlari yoritilgan. Badiiy matn ustida 

ishlashning nafaqat bolalarning tahliliy va tanqidiy fikrlash qobiliyatlarini rivojlantirishda, balki 

ularning mustaqil qaror qabul qilish, o‘z fikrini ifoda etish hamda mantiqiy fikrlash qobiliyatlarini 

oshirishdagi o‘rnini tahlil qilingan. Shuningdek, maqolada badiiy matn tahlili jarayonida 

qo‘llaniladigan samarali metod va texnikalar haqida batafsil ma'lumot berilgan. O‘quvchilarning 

yosh xususiyatlarini hisobga olgan holda matn bilan ishlashni qiziqarli va tushunarli usullar 

yordamida tashkil etish bo‘yicha tavsiyalar berilgan. 

Kalit so‘zlar: boshlang‘ich sinf, badiiy matn, mustaqil fikrlash, tahlil qilish, pedagogika, 

o‘quvchilar rivojlanishi, tanqidiy fikrlash, o‘quv metodlari, o‘qitish usullari, ta'lim texnikalari. 

Abstract: this article covers methods for the formation of independent thinking skills of 

Primary School students by working on artistic texts. The role of working on an artistic text is 

analyzed not only in the development of children's analytical and critical thinking skills, but also 

in their ability to make independent decisions, express their own opinion and improve logical 

thinking skills. The article also details the effective techniques and techniques used in the process 

of artistic text analysis. Recommendations have been made to organize work with the text using 

interesting and understandable methods, taking into account the age characteristics of readers. 

Keywords: primary grade, literary text, independent thinking, analysis, pedagogy, student 

development, critical thinking, teaching methods, teaching methods, teaching techniques. 

 

Boshlang‘ich sinf o‘quvchilari uchun mustaqil fikrlashni rivojlantirish juda muhim, chunki 

bu yoshda asosiy o‘quv ko‘nikmalari shakllanadi va o‘quvchilarning aqliy salohiyati 

rivojlanishining negizlari yaratiladi. Badiiy matn ustida ishlash orqali bolalarda tahliliy va tanqidiy 

fikrlash qobiliyatlarini rivojlantirish mumkin. Bu jarayon faqatgina matnni o‘qib, mazmunini 

anglab yetishdan iborat bo‘lmay, balki o‘quvchilarni mustaqil fikrlashga, o‘z qarashlarini ifoda 

etishga va o‘qilganlardan kelib chiqib xulosa chiqarishga o‘rgatishni ham o‘z ichiga oladi. 

Boshlang‘ich sinf o‘quvchilari uchun badiiy matnning ahamiyati. Badiiy matn o‘quvchilarga 

qahramonlar xarakteri, voqealar rivoji va muallifning o‘ziga xos yondashuvini tushunish imkonini 

beradi. Matn mazmunini tahlil qilish jarayonida o‘quvchilar voqealar zanjirini kuzatib, turli nuqtai 

nazarlarni ko‘rib chiqadilar. Bu esa ularni chuqurroq fikrlashga, voqealarga o‘z munosabatini 

bildirishga undaydi. Shu orqali ular o‘zlarining hayotiy tajribalarini kengaytiradilar va mustaqil 

qarash shakllantirishni o‘rganadilar. 

Badiiy matn ustida ishlash metodlari: 

1. Savol-javob usuli: Matnni o‘qib chiqqach, o‘quvchilarga mazmunni anglash va tahlil 

qilish uchun savollar beriladi. Savollar yordamida matndagi voqealar, qahramonlarning xatti-

harakati va muallifning niyati haqida o‘ylashga undaladi. 

2. Munozara: O‘quvchilarni kichik guruhlarga bo‘lib, muhokama qilish imkonini yaratish. 

Bu usul ularning muloqot qobiliyatini rivojlantiradi, o‘z fikrlarini boshqalar bilan baham ko‘rish 

imkonini beradi va turli fikrlarni eshitib, o‘z nuqtai nazarlarini boyitishga yordam beradi. 

3. Rol o‘ynash (dramatizatsiya): O‘quvchilar matn qahramonlarining obraziga kirib, 

ularning xatti-harakatlarini sahnalashtiradilar. Bu usul orqali ular qahramonlarning xarakteri va 

motivlarini chuqurroq tushunadilar, voqealarga nisbatan o‘z qarashlarini shakllantiradilar. 

4. Matn davom ettirish: O‘quvchilarga o‘qilgan matn asosida voqealarni davom ettirish yoki 

yangi sahna yaratish topshirig‘i beriladi. Bu usul bolalarning ijodiy fikrlash qobiliyatini 

rivojlantiradi va ularga voqealarning mantiqiy oqimini tushunish imkonini beradi. 

5. Kompyuter va multimedia texnologiyalaridan foydalanish: Animatsiyalar va 

multimedialar yordamida matn voqealarini jonlantirish bolalarning qiziqishini oshiradi, vizual 

tasvirlar orqali o‘qilganlarni yaxshiroq tushunishga yordam beradi. 

Mustaqil fikrlashni rivojlantirish natijalari. Badiiy matn ustida ishlash natijasida o‘quvchilar 

bir qator ko‘nikmalarga ega bo‘ladilar: 

 tahliliy fikrlash: Matndagi asosiy fikrlarni aniqlash va xulosalar chiqarish ko‘nikmalari 

rivojlanadi. 

 tanqidiy fikrlash: Qahramonlarning xatti-harakatlarini baholash, voqealarga o‘z nuqtai 

nazari bilan yondashish qobiliyati shakllanadi. 

 mantiqiy xulosa chiqarish: Voqealar zanjirini mantiqan tahlil qilib, davom ettirish 

ko‘nikmasi paydo bo‘ladi. 

 ijodiy fikrlash: Matn asosida yangi g‘oyalar yaratish, voqealarni boshqacha tugatish yoki 

rivojlantirish orqali ijodiy qobiliyat shakllanadi. 

Xulosa. Badiiy matn ustida ishlash boshlang‘ich sinf o‘quvchilarini mustaqil fikrlashga 

o‘rgatishda samarali vositalardan biridir. Bu jarayon orqali o‘quvchilar nafaqat o‘qish va 

tushunish, balki o‘qilgan matnga nisbatan o‘z fikrlarini bildirishi, tahlil qilish va ijodiy yondashish 

imkoniyatiga ega bo‘ladilar. Ta’lim jarayonida badiiy matndan foydalanish, o‘qituvchilarga 

o‘quvchilarni ijodkor, tahlil qiluvchi va tanqidiy fikrlovchi shaxslar sifatida tarbiyalashda katta 

yordam beradi. 

Annotatsiya. Ushbu tezisda boshlang‘ich sinf o‘quvchilarini PIRLS topshiriqlari asosida 

badiiy asarlarni tahlil qilishga o‘rgatishning ahamiyati xususida fikr yuritiladi. 

Kalit so‘zlar: ta’lim tizimi, funksional savodxonlik, milliy rejaning maqsadi, PIRLS test 

topshiriqlari, o‘zbek xalq maqollari, boshlang‘ich sinf, jahon amaliyoti, hikoya, test topshiriqlari, 

kompetensiya, o‘qish, badiiy asar, ta‟lim sifatini baholash. 

Abstract. This thesis discusses the importance of teaching primary grade students to analyze 

works of art based on PIRLS tasks. 

Key words: educational system, functional literacy, the purpose of the national plan, PIRLS 

test tasks, Uzbek folk proverbs, primary class, world practice, story, test tasks, competence, 

reading, artistic work, ta Assessment of the quality of education. 

 

O‘zbekiston Respublikasi Prezidentining farmoniga muvofiq umumiy o‘rta va maktabdan 

tashqari ta’limni tizimli isloh qilishning ustuvor yo‘nalishlarini belgilash, o‘sib kelayotgan yosh 

avlodni ma’naviy-axloqiy va intellektual rivojlantirishni sifat jihatidan yangi darajaga ko‘tarish, 

o‘quv-tarbiya jarayoniga ta’limning innovatsion shakllari va usullarini joriy etish maqsadida, 

O‘zbekiston Respublikasining 2030- yilga kelib PISA xalqaro dasturi reytingida jahonning 

birinchi 30 ta ilg‘or mamlakatlari qatoriga kirishiga erishish hamda xalq ta’limi tizimida ta’lim 

sifatini baholash sohasidagi xalqaro tadqiqotlarni tashkil etish asosida o‘quvchilarning o‘qish, 

matematika va tabiiy yo‘nalishdagi fanlardan savodxonlik darajasini baholashga yo‘naltirilgan 

ta’lim sifatini baholashning milliy tizimini yaratish vazifalari belgilangan.Yoshlarning intellektual 

qobiliyatlarini shakllantirish, ularni ijodiy va kreativ fikrlash qobiliyatlarini rivojlantirish bugungi 


